
DEPATMAN SANTE MANTAL
MACHASYIV POU FÈ YON APÈL : MEDIKAL
Ki moun ki ka fè yon apèl ?
Swa moun k ap fè aplikasyon an, oswa LAR moun k ap fè aplikasyon an, si l gen youn, oswa reprezantan li chwazi a si ke li pa gen LAR ka, dapre pwosede depatman an tabli epi ki make pi devan, fè apèl sou desizyon DMH la ki di moun k ap fè aplikasyon an pa otorize pou l reseswa sèvis DMH baze sou kritè medikal. Anplwaye DMH ap founi moun k ap fè aplikasyon an tout non, adrès ak nimewo telefòn ki nesesè pou l fè apèl la. 


Kijan pou fè yon apèl ?
Yon moun k ap fè aplikasyon epi ki vle fè yon apèl ofisyèl oubyen enfòmèl gen pou l founi enfòmasyon siplemantè ki pou ede nan chanjman desizyon refi a :
Moun ki vle fè apèl sipoze :
1. Mande yon reyinyon enfòmèl avèk [Area Director or designee (Direktè depatman an osnon reprezantan li)] nan lespas dis (10) jou apre ke moun k ap fè aplikasyon an resevwa lèt refi a, pou l poze kesyon epi rezoud tout sijè oubyen pou l mande yo anile reyinyon enfòmèl sa a (moun k ap fè aplikasyon an ka vini nan reyinyon sa a avèk lòt moun, si l vle) ; 

2. Si reyinyon enfòmèl la anile, oubyen si moun k ap fè aplikasyon an toujou pa kontan avèk desizyon an, moun k ap fè aplikasyon an ka ekri yon plent bay [Area Medical Director (Direktè depatman medikal la)], pou yon demann regadans avèk direktè depatman medikal la nan lespas dis (10) jou swa apre konklizyon konferans enfòmèl la oswa apre akò pou anile reyinyon an.

Direktè depatman medikal la dwe pou l bay yon desizyon sou demann regadans lan nan lespas ven (20) jou apre l resevwa demann lan, sofsi direktè depatman medikal la ak moun k ap fè demann pou regadans lan dakò toulede pou dat la pwolonje. 
Kisa k ap rive si Direktè depatman medikal la pa chanje desizyon refi pou kalifikasyon an epi moun k ap fè aplikasyon an kwè se pou l ta kalifye ?
Si Direktè depatman medikal la pa chanje desizyon refi a, moun k ap fè aplikasyon an ka fè apèl pou desizyon direktè depatman medikal la depi li ekri yon lèt bay Komisè DMH la osnon reprezantan li pou l mande pou yon odyans san patipri dapre 104 CMR 29.16(5). 

Dapre 104 CMR 29.16(3), se pou demann pou yon odyans san patipri a remèt bay komisè a nan lespas ven (20) jou apre ke moun k ap fè aplikasyon an resevwa lèt sou desizyon direktè depatman medikal la sou kritè klinik.
Chèf odyans lan ap pran yon desizyon nan lespas 20 jou apre odyans lan fini. 
Komisè a ap bay desizyon li nan lespas 15 jou apre l resevwa desizyon ke chèf odyans lan rekòmande.

